
Gjetjet kryesore

Rivlerésimi kalimtar i gjyqtaréve dhe prokuroréve, i njohur ndryshe si vetting éshté
cilésuar nga Komisioni i Venecias si njé masé e justifikuar dhe e nevojshme gé Shqipéria
té mbrohet nga korrupsioni, i cili, nése nuk trajtohet, mund té shkatérrojé plotésisht
sistemin gjyqésor.

Organet ndihmése! sikundér edhe institucionet e pavarura kushtetuese? té vettingut po
punojné pér zbatimin e detyrimeve té pércaktuara né ligjin Nr. 84/2016 “Pér rivlerésimin
kalimtar té gjyqtaréve dhe prokuroréve né Republikén e Shqipérisé”. Né disa raste,
organet ndihmése kané referuar se jané pérballur me mungesa né burimet njerézore dhe
volum té larté pune pér ushtrimin e pérgjegjésive gé ju ka ngarkuar ligji.

Pér shkak té réndésisé dhe volumit gé ka procesi i vettingut, ku priten té rivlerésohen né
ményré kalimtare rreth 800 subjekte, Komiteti Shqiptar i Helsinkit (KShH) éshté i
ndérgjegjshém se ky proces éshté kompleks dhe i véshtiré. Megjithaté, KShH vleréson se
ky volum i larté pune kérkon njé veprimtari me ritém mé té shpejté dhe dinamik nga
institucionet e pavarura kushtetuese té vettingut, por pa e cenuar cilésiné e vettingut.

Ngritja e Késhillit té Larté Gjyqgésor dhe Késhillit té Larté té Prokurorisé tashmé éshté njé
proces gé varet nga vettingu i kandidatéve pér anétarét pérkatésisht gjygtaré dhe
prokuroré né kéto dy késhilla. Vonesat pér ngritjen né kohé e kétyre Késhillave kané
krijuar ngérce né plotésimin e vakancave né Gjykatén e Larté, né emérimin e Prokurorit
té Pérgjithshém me mandat té ploté, si dhe né ngritjen né kohé té institucioneve té posacme
kundér korrupsionit dhe krimit té organizuar.

Pérbén njé fillim té mbaré té procesit, respektimi i parimit té publicitetit né seancat e para
dégjimore té zhvilluara nga KPK, té cilat mundésuan pjesémarrje té gjeré té medias,
vézhguesve vendas dhe ndérkombétaré por gjithashtu edhe té publikut. Né kété drejtim,
vlerésojmé se kontribuoi edhe mendimi ligjor i ekspertéve té KShH-sé para se kéto seanca
té fillonin, pasi vendi i zhvillimit té tyre ishte menduar né sallat me infrastrukturé té
papérshtatshme dhe kubaturé tepér té vogél né ambientet e KPK-sé.

L Késhilli i Larté i Drejtésisé (KLD) , Prokuroria e Pérgjithshme, Inspektorati i Larté i Deklarimit dhe Kontrollit té
Pasurive dhe Konfliktit té Interesave (ILDKPKI), Drejtoria e Sigurisé sé Informacionit té Klasifikuar (DSIK);
2 Komisioni i Pavarur i Kualifikimit dhe Kolegji i Apelimit prané Gjykaté s Kushtetuese;

Né datén 21 Mars 2018, KPK zhvilloi seancén e paré dégjimore té vettingut gé filloi né
radhét e anétaréve té Gjykatés Kushtetuese. Ritmet me té cilat po zhvillohen seancat
dégjimore me subjektet e para gé po kalojné né filtrat e vettingut jané té ngadalta. Pérgjaté
njé jave zhvillohet vetém njé seancé dégjimore nga vetém njé trupé gjykuese, ndérkohé gé
numri total i anétaréve té kétij Komisioni siguron formimin e katér trupave gjykuese.
Vettingu mund té zhvillohet me ritme mé té shpejta pér ata gjyqtaré dhe prokuroré qgé
kané rezultuar pa probleme nga hetimi administrativ i KPK-sé. Kéto subjekte, sipas nenit
58, pika 1, gérma “a”e ligjit té vettingut mund té konfirmohen né detyré3. Kjo mund té
ndihmojé né lehtésimin e ngérceve té krijuara né funksionimin e institucioneve kyc té
drejtésisé si dhe paralelisht né plotésimin e vendeve vakante né kéto institucione dhe
institucionet e reja té drejtésisé. Periudha tranzitore e reformimit té institucioneve
ekzistuese té drejtésisé nuk duhet té pengojé aksesin e shtetasve né drejtési dhe as té cojé
sistemin ekzistues té drejtésisé gofté dhe pérkohésisht né kolaps apo mosfunksionim.

Respektimi i parimit té publicitetit té seancave dégjimore me subjektet e vettingut éshté
kérkesé thelbésore e té drejtés pér njé proces té rregullt. Megjithaté, transparenca gé ka
mundésuar ky publicitet nuk duhet té cenoje dinjitetin njerézor té subjekteve té vettingut.
Dinjiteti i gjygtaréve dhe prokuroréve ashtu sikurse dinjiteti i cdo génieje njerézore duhet
té respektohet, pavarésisht nga vendimmarrjet e institucioneve té pavarura kushtetuese té
vettingut.

Gjithashtu, KShH vleréson se duhet té respektohet autoriteti pérfundimtar i institucioneve
té pavarura vettingut té cilat jané té organizuara né dy shkallé, ndérkohé gé subjektet e
rivlerésimit dhe Komisionerét Publiké gézojné té drejtén e ankimit ndaj vendimeve té
vettingut né shkallé té paré. Cdo person, pavarésisht nga pozita zyrtare apo statusi publik
duhet té respektojé parimin e prezumimit té pafajésisé sé gjyqgtaréve dhe prokuroréve gé
jané subjekt i vettingut, duke shmangur _cdo formé reagimi gé mund té perceptohet si
ndérhyrije e drejtpérdrejté apo e térthorté né veprimtariné e institucioneve kushtetuese té
vettingut. Kjo do té kontribuonte né rritjen e besueshmérisé sé publikut se procesi i
vettingut po realizohet né ményré té paanshme dhe nga institucione kushtetuese té
pavarura, ashtu sikurse e kérkon korniza e re ligjore e sistemit té drejtésiseé.

Kryesisht gjaté seancave dégjimore té monitoruara prané KPK-sg, trupat gjykuese kané
déshmuar sjellje etike korrekte ndaj subjekteve dhe avokatéve té tyre. Pér aq sa ka gqené e
mundur té monitorohej nga vézhguesit e KShH-sé, e drejta pér proces té rregullt éshté
respektuar pérgjithésisht nga kéto trupa, megjithaté jané té diskutueshme disa aspekte té
réndésishme té késaj té drejte té evidentuara né pjesét vijuese té raportit.

Procesi_i_vettingut vijon té shogérohet me njé mungesé té theksuar transparence nga
organet ndihmése pér publikun e gjeré, pavarésisht pérpjekjeve té Komitetit Shqiptar té
Helsinkit (KSHH), qé u shndérruan né beteja ligjore, disa syresh té fituara. Dy prej kétyre
organeve ndihmése, pérkatésisht ILDKPKI dhe DSIK nuk po zbatojné vendimet e
Komisionerit pér té Drejtén e Informimit, pér dhénien e informacionit té ploté statistikor

3 Ky vendim nuk éshté pérfundimtar nése ushtrohet e drejta e ankimit brenda afatit ligjor, 15 dité nga data e
njoftimit té vendimit té Komisionit.

gé ka rezultuar nga verifikimet e tyre, sidomos atij informacioni gé ka interes pér
publikun. Argumentat e kétyre dy organeve pér mosdhénien e informacionit vijné sérisht
né kundérshtim me dispozitat kushtetuese dhe ligjore té vettingut.

Ményra se si kané operuar organet ndihmése né raport me Institucionet e Pavarura
Kushtetuese té Vettingut nuk rezulton té jeté e unifikuar. Pjesérisht kjo mund té vijé edhe
pér shkak té ligjit. Drejtoria e Sigurisé sé Informacionit té Klasifikuar (DSIK) dhe
Inspektorati i Larté i Deklarimit dhe Kontrollit té Pasurisé dhe Konfliktit té Interesave
(ILDKPKI) pranojné se disponojné né raportet e tyre konkluzione ose vlerésime
paraprake lidhur me dy komponentét pér té cilat ato ndihmojné (figura dhe pasuria).
Ndérkohé, Inspektorati i Késhillit té Larté té Drejtésisé (KLD) dhe Prokuroria e
Pérgjithshme referojné drejtpérsédrejti ose térthorazi se nuk disponojné konkluzione
lidhur me aftésité profesionale pérkatésisht té gjyqtaréve dhe prokuroréve, né raportet e
hollésishme dhe té arsyetuara gé u vendosin né dispozicion komisioneve té vettingut.

Sipas DSIK, 3% e gjyqtaréve/prokuroréve nuk i jané pérgjigjur me saktési pyetjeve né
formularét e veté deklarimit ose kané pasur mangési né plotésimin e té dhénave dhe
dokumentacionit té kérkuar. Ndérkohé, ILDKPKI referon se 3 gjyqtaré té gjykatave té
rretheve gjyqésore, 1 Gjyqtar i Gjykatés sé Larté dhe 2 anétaré té Gjykatés Kushtetuese
nuk e kané dorézuar deklaratén e pasurisé.

Numri 794 i subjekteve té rivlerésimit gé kané dorézuar deklaratén e pasurisé prané
ILDKPKI-sé nuk pérputhet me numrin 801 té subjekteve gé kané dorézuar deklaratén pér
kontrollin e figurés prané DSIK-sé. Shkak i mospérputhjes nga piképamja statistikore e
subjekteve qé kané deklaruar tek DSIK me ato gé kané deklaruar tek ILDKPKI mund té
jeté edhe doréheqgja e disa subjekteve té vettingut gjaté procesit té dorézimit té formularéve
té veté deklarimit prané kétyre organeve. Nése éshté késhtu, térheqja e kétyre subjekteve
mund té keté ndodhur pikérisht pér deklarimin e pasurive dhe konfliktit té interesave té
tyre.

Kéto jané vetém disa nga gjetet kryesore té monitorimit gé KShH po i bén procesit té
Vettingut né vendin toné. Té dhénat né vijim tregojné réndésiné e madhe té kétij procesi
dhe mbi té gjitha edhe nevojén e monitorimit té tij me paanshméri dhe profesionalizém,
duke u udhéhequr nga standartet e té drejtave dhe lirive té njeriut.

1. GJIETJE DHE TE DHENA TE NATYRES CILESORE

Me géllim nxitjen e transparencés dhe llogaridhénies sé organeve té ngarkuara me kompetenca
pér rivlerésimin kalimtar té gjyqgtaréve dhe prokuroréve, Komiteti Shqiptar i Helsinkit (KShH)
né bashképunim me Fondacionin Shogéria e Hapur pér Shqipériné (OSFA) ka vijuar té
monitorojé zbatimin e procesit té vettingut, né sajé té kontributit t€ paanshém dhe profesional té
ekspertéve vendas dhe ndérkombétaré.

Qéllimi 1 procesit té vettingut €shté t’u rikthejé qytetaréve besimin tek sistemi i drejtésisé. Né
kété drejtim transparenca, llogaridhénia dhe pérfshirja e qytetaréve konform ligjit né kété proces
jané elementé té réndésishém. Njé synim tjetér i reformés né sistemin e drejtésisé por edhe i
vettingut si pjesé e saj éshté edhe té largojé duart e politikés apo kujtdo gé synon té ndikojé né
pavarésing e institucioneve té drejtésisé dhe paanshmériné e njerézve té drejtésisé.

1.1  Aktet nénligjore té ligjit té vettingut

Me ndihmén e ekspertéve ndérkombétaré, KShH ka ofruar oponencé ligjore pér Rregulloren “Pér
veprimtariné e Komisionit t&€ Pavarur té¢ Kualifikimit”, Rregulloren “Pér procedurat e zhvillimit
té shortit né KPK” si dhe pér Rregulloren “Pér veprimtariné e Kolegjit t& Apelimit”. N&
pamundési objektive qé té ishte pjesé e procesit konsultativ gjaté hartimit té kétyre rregulloreve,
KShH ka rekomanduar gé mendimet dhe sugjerimet e parashtruara né kété oponencé té
diskutohen kolegjialisht mes anétaréve té kétyre organeve, kur té vlerésohet nevoja pér
rishikimin e rregulloreve (duke gené se ato jané miratuar).

Né pérgjithési, KShH konstatoi se rregulloret ishin mjaft té detajuara dhe lejonin rregullimin
edhe té céshtjeve gé nuk jané t&€ domosdoshme ose té cilat tashmé jané té rregulluara né pjesé té
tjera té legjislacionit gé kané njé hierarki mé té larté. Né disa raste, rregulloret pérmbanin
dispozita té cilat konfliktonin me legjislacionin me hierarki mé té larté, cka i bén ato
juridikisht té pavlefshme. Eshté e rekomandueshme qgé versionet e ardhshme té
rregulloreve té shmangin dublikimet (ose mbivendosje) me legjislacionin né fuqi dhe disa
dispozita té tyre gartésohen mé tej.

1.2 Transparenca ndaj publikut e organeve ndihmése té vettingut

Ashtu sikurse do té vérehet né kété raport, vazhdon té keté véshtirési dhe pengesa né drejtim té
mundésimit té njé transparence té ploté pér publikun sa i takon procesit té vettingut, dhe né
ményré té vecanté té dhénave té organeve qé ndihmojné né kété proces institucionet kushtetuese
té vettingut.

KShH i éshté drejtuar organeve ndihmése té vettingut* pér té marré kryesisht informacione
statistikore por edhe cilésore lidhur me ecuriné e procesit. Né kété fazé té paré, KShH ka kérkuar
informacion lidhur me numrin e subjekteve té rivlerésimit qé kané plotésuar né kohé formularét
e veté-deklarimit, nése ka pasur subjekte gé nuk e kané plotésuar kété kérkesé brenda afatit,

4 Prokurorisé sé Pérgjithshme, Késhillit té Larté té Drejtésisé (KLD), Drejtorisé sé Sigurisé sé Informacionit té
Klasifikuar (DSIK) dhe Inspektoratit té Larté té Deklarimit té Kontrollit té Pasurive dhe Konfliktit té Interesave
(ILDKPKI)

ecuriné e procesit té rivlerésimit nga organet ndihmése, natyrén e problematikave té konstatuara,
si edhe informacion nése ato kané pérgatitur raporte té detajuara si¢ parashikohet nga dispozitat
e Ligjit Nr.84/2016. KShH ka specifikuar né kérkesat e saj, se natyra e informacionit qé kérkohej
ishte kryesisht statistikor dhe i pérgjithshém dhe nuk cénonte asnjé element té sé drejtés sé jetés
private apo konfidencialitetin e veté procesit té vettingut pér rastet qé parashikon ligji.

Organet ndihmése kané hezituar té japin né ményré té ploté informacionin e kérkuar nga KShH,
duke mos respektuar dispozitat e ligjit “Pér t€ Drejtén e Informimit” dhe afatet e tij. K&to organe
ju shmangén né ményré té vecanté, dhénies sé informacionit gé kishte interes pér publikun lidhur
me kété proces dhe konkretisht sa prej zyrtaréve té drejtésisé, sipas té dhénave paraprake gé kéto
organe dispononin konsideroheshin té papérshtatshém pér tre komponentét qé géndrojné né
themel té vettingut, pérkatésisht pasuria, figura dhe aftésité profesionale té gjyqgtaréve dhe
prokuroréve.

Mosdhénia e informacionit nga organet ndihmése, brenda afateve dhe né ményré té ploté coi
KShH-né ti drejtohej Komisionerit pér té Drejtén e Informimit dhe Mbrojtjen e té Dhénave
Personale, né ményré gé té realizohej e drejta kushtetuese e informimit. Komisioneri e ka
vlerésuar si té bazuar né ligj kérkesén e KShH-sé pér dy nga kéto organe, pérkatésisht pér
Drejtoriné e Sigurisé sé Informacionit té Klasifikuar (DSIK) dhe Inspektoratin e Larté té
Deklarimit dhe Kontrollit té Pasurive® dhe Konfliktit t& Interesave (ILDKPKI) duke urdhéruar
kéto organe té japin informacionin e kérkuar gé mungonte né shkresat zyrtare drejtuar KShH-sé
“Kthim pérgjigje”.

Komisioneri nuk e pranoi ankimin e KShH-sé ndaj Prokurorisé sé Pérgjithshme, vendim pér té
cilin KShH ka ushtruar té drejtén e ankimit né Gjykatén e Shkallés sé Paré Administrative Tirané.
Ndérkohé, né dt. 5 Shkurt 2018, KShH u térhoq nga procesi i ankimi administrativ i depozituar
tek Komisioneri ndaj Inspektoratit t& Késhillit té Larté té Drejtésisé. Gjaté shqyrtimit té késaj
céshtje tek Komisioneri, Inspektorati na ka dérguar dy shkresa zyrtare ku vérehet se informacioni
i pércjellé ka pérmbushur nga piképamja formalo-ligjore kérkesén toné pér informacion.

Edhe pas vendimmarrjes sé Komisionerit, DSIK dhe ILDKPKI kané vazhduar t€ mos japin
informacion pér disa nga pyetjet e shtruara nga KShH. KShH ka ushtruar té drejtén e padisé né
gjykatén administrative ndaj kétyre dy institucioneve, pasi éshté cenuar e drejta pér informacion
nga mosveprimi i tyre né vijim té vendimit té Komisionerit. Déshirojmé té theksojmé se, ligji
pér té drejtén e informimit nuk parashikon mekanizma ligjore efektiv pér té detyruar
organet publike gé té zbatojné vendimet e Komisionerit kur cenohet apo nuk respektohet
e drejta pér informacion.

Argumentet e pérdorura nga organet ndihmése pér mosdhénien e informacionit gé ka mé
shumé interes pér publikun, ndryshojné nga njé organ tek tjetri, duke evidentuar mungesé
konsistence né drejtim té zbatimit té ligjit. Gjithashtu, kéto argumenta nuk mbéshteten
dhe as justifikohen nga dispozitat kushtetuese dhe ligjore té vettingut.

ILDKPKI-ja i éshté shmangur dhénies sé informacionit lidhur me pasurité e gjyqtaréve dhe
prokuroréve, me arsyetimin se ky &shté njé funksion qé i pérket organeve kushtetuese té

5> http://www.idp.al/wp-content/uploads/2018/02/Vendim nr 05-ILDKPKI.pdf
http://www.idp.al/wp-content/uploads/2018/02/Vendim nr_04-DSIK.pdf

http://www.idp.al/wp-content/uploads/2018/02/Vendim_nr_04-DSIK.pdf

rivlerésimit®. Komisioneri pér té Drejtén e Informimit ka pranuar si té arsyeshme dhe ligjore
argumentet e KShH dhe ka disponuar se informacioni gé kérkohet éshté brenda kompetenca qé
neni 33 i Ligjit 84/2014 dhe neni D i Kushtetutés i japin ILDKPKI-sé. Komisioneri né vendimin
e tij ka sqaruar se paragrafi 40 i Vendimit nr. 2/2017 i Gjykaté Kushtetuese dhe paragrafét 37-
39 té Vendimit 78/2017 té Gjykatés Kushtetuese i japin ILDKPKI-sé dhe organeve té tjera té
pérfshira né procesin e rivlerésimit té gjygtaréve dhe prokuroréve rol ndihmés né raport me
institucionet e rivlerésimit té krijuara posacérisht pér kété proces, si edhe i njohin kétyre
institucioneve té drejtén pér té kryer hetime té métejshme né kuadér té vendimmarrjes
pérfundimtare. Ky cilésim éshté béré pér té ruajtur ndarjen e pushteteve dhe pavarésiné e
institucioneve né kuadér té procesit té rivlerésimit, por jo né sensin pérjashtues pér kéto organe
pér té zhvilluar veprimtaring e tyre hetimore.

Nga ana tjetér, argumentimi i DSIK-sé éshté se informacioni gé ata disponojné pérmban té dhéna
sensitive, ekspozimi i té cilave mund té cénojé mbarévajtjen e procesit si edhe té gjykojé
pérfundimin e tij. Gjithashtu sqarohet se, informacioni i kérkuar lidhet me procesin gé po kryen
Grupi i Punés “Pér Kontrollin e Figurés” i cili éshté informacion i klasifikuar.

Né disa raste organet ndinmése kané referuar se jané pérballur me mungesa né burimet njerézore
pér realizimin e kétij procesi tepér dinamik dhe voluminoz. Sikundér _jemi_informuar prej
Inspektoriatit té KLD-sé, ku aktualisht ushtrojné funksionin 10 zyrtaré (kryeinspektorja
dhe 9 inspektoré), 6 vende né kété Inspektoriat jané vakante, pra mungon 40 % e
organikés, vende té cilat nuk mund té plotésohen pér shkak té ndryshimeve ligjore té
Reformés né Drejtési. Inspektorati ka referuar se ka hasur véshtirési né procesin e térhegjes sé
dosjeve gjyqgésore gé do té jené pjesé e procesit té vlerésimit profesional, sepse né disa raste
dosjet gjygésore kané lévizur nga njéra gjykaté tek tjetra dhe rrjedhimisht béhen disa shkresa
zyrtare pér té njéjtén dosje népér gjykata té ndryshme, ¢cka kérkon kohé deri né térhegjen
pérfundimtare té dosjeve.

Né pérgjigjen e Inspektoratit t¢ KLD-sé mungonte informacioni se sa prej subjekteve né
kompetencé té tij ishin ose jo té afté profesionalisht. Kérkesés sé dérguar rishtazi nga KShH
specifikisht pér kété informacion, Inspektorati ju pérgjigj se né raportet e hartuara prej tij,
pavarésisht se jané me natyré pérshkrimore té hollésishme té té dhénave nuk pérmbajné
konkluzione nése subjektet jané ose jo té afté profesionalisht dhe se kéto raporte jané né
pérputhje me parashikimet e béra né nenin 43 té ligjit t& vettingut dhe vendimin e Gjykatés
Kushtetuese nr.2, dt.18.01.2017.

Kushtetuta nuk ka parashikuar specifikisht organin qé do té kryejé kontrollin paraprak té
deklaratés pér aftésité profesionale té dorézuara nga gjyqtarét dhe prokurorét, ndérkohé qé
Gjykata Kushtetuese né vendimin e saj nr.2 (2017) ka argumentuar se sipas nenit 10/3 té ligjit
organet e vlerésimit té aftésive profesionale jané Inspektorati i Késhillit té Larté té Drejtésisé, qé
funksionon dhe struktura pérkatése e Prokurorisé sé Pérgjithshme. Né lidhje me kété ¢éshtje, né
pérgjigjen e saj, Prokuroria e Pérgjithshme &éshté shprehur vetém se “Grupi i Punés éshté né
proces hartimi té raporteve té vlerésimit pér kéta subjekte...por &shté Komisioni i Pavarur i
Kualifikimit institucioni gé do té béj rivlerésimin pér kéto raporte”, duke nénkuptuar se raportet
e vlerésimit profesional té hartuara nga Grupi i Punés né Prokuroriné e Pérgjithshme nuk

6 Komisionit té Pavarur té Kualifikimit dhe Kolegjit té Apelimit prané Gjykatés Kushtetuese;

pérmbajné konluzione nése subjektet jané ose jo té afté profesionalisht. Gjithashtu, modeli i
Raportit t& Vlerésimit i bashkélidhur pérgjigjes zyrtare té Prokurorisé sé Pérgjithshme nuk
pérmban ndonjé rubriké me konkluzione, por vlen té evidentohet se struktura e tij pérmban
shprehimisht pérshkrime dhe konstatime mbi njohurité ligjore, arsyetimin ligjor, aftésité
organizative pér té pérballuar ngarkesén, administruar dosjet apo kryer procedurat hetimore,
aftésité komunikuese, etj.., duke nxjerré indirekt konkluzione mbi elementét e vlerave
profesionale té prokuroréve dhe ndihmésve ligjoré né Prokuroriné e Pérgjithshme.

Nése né rastin e DSIK-sé dhe ILDKPKI-sé edhe pse refuzohej dhénia e informacionit, pranohet
né ményré té nénkuptuar se kéto institucione kishin té dhéna pér konkluzionet (vlerésimet)
paraprake lidhur me dy komponentét pér té cilat ato ndihmojné organet kushtetuese té vettingut,
né rastin e Inspektoratit t¢ KLD-sé dhe Prokurorisé sé Pérgjithshme referohet drejtpérsédrejti
ose térthorazi se kéto organe nuk disponojné konkluzione lidhur me aftésité profesionale
pérkatésisht té gjyqtaréve dhe prokuroréve.

Gjykata Kushtetuese’ ka vlerésuar se té katérta organet ndihmése nuk e ushtrojné veprimtariné
e tyre ligjore né ményré té shképutur nga veprimtaria e organeve té rivlerésimit, KPK-ja dhe
KA-ja, por nén mbikéqyrjen dhe kontrollin e kétyre té fundit. Pér shkak té misionit gé ato kané
dhe funksionit gé kryejné, géllimi i pérfshirjes sé tyre né kété proces éshté gé té ndihmojné
organet kushtetuese né ushtrimin e kompetencave kushtetuese. Megjithaté, éshté e pagarté
nése né rastin e organeve ndihmése pér vlerésimin profesional, raporti i hollésishém dhe i
arsyetuar® qé pérgatisin kéto organe pér ¢do subjekt té parashtrojé ose jo konkluzione ose
opinione paraprake lidhur me aftésité profesionale!

1.3  Réndésia e dinamizmit té procesit té vettingut, por pa prekur cilésing e tij

Ngércet e krijuara né funksionimin e organeve ekzistuese té sistemit té drejtésisé, sikurse éshté
Gjykata Kushtetuese dhe Gjykata e Larté si dhe vonesat e krijuara né ngritjen dhe funksionimin
e organeve té reja sikurse éshté Késhilli i Larté Gjyqgésor, Késhilli i Larté i Prokurorisé, Késhilli
i Emérimeve né Drejtési dhe Institucionet e specializuara kundér korrupsionit dhe krimit té
organizuar, kérkojné njé proces me ritme té shpejta dhe dinamike té vettingut, por pa démtuar
cilésiné e tij.

Ngritja e Késhillit té Larté Gjyqgésor dhe Késhillit té Larté té Prokurorisé tashmé éshté njé proces
gé varet nga vettingu i kandidatéve pér anétarét pérkatésisht gjyqtaré dhe prokuroré né kéto dy
késhilla. Né ményré zinxhir ngritja né kohé e kétyre Késhillave do té ndikonte né ¢’bllokimin e
ngérceve té krijuara pér plotésimin e vakancave né Gjykatén e Larté, né emérimin e Prokurorit
té Pérgjithshém me mandat té ploté, si dhe né ngritjen né kohé té institucioneve té specializuara
kundér korrupsionit dhe krimit té organizuar. Ndérkohé gé éshté konstituar Késhilli i Emérimeve
né Drejtési, i cili éshté pérgjegjés pér rénditjen e kandidatéve né Gjykatén Kushtetuese dhe pér
Inspektorin e Larté té Drejtésisé, ligji kérkon vettingun e anétaréve té kétij Késhilli cka mund té
veré né piképyetje legjitimitetin e tij.

7 Vendimi i Gjykatés Kushtetuese nr.2, dt.18.01.2017
& Neni 43, pika 2 e Ligjit nr.84/2016

Sipas njoftimit t&¢ Komisionit t& Pavarur t&¢ Kualifikimit, dt. 01.12.2017°, jané shortuar dhe kané
filluar procedurat e rivlerésimit pér 57 subjektet e para té listés sé pérparésive pér shkak té ligjit,
ndér té tjerash pér anétarét e Gjykatés Kushtetuese, anétarét e Gjykatés sé Larté, kandidatét pér
né Késhillin e Larté Gjyqgésor, Késhillin e Larté t& Prokurorisé, Késhillin e Emérimeve né
Drejtési dhe Inspektorin e Larté té Drejtésisé.

Duke filluar nga data 16 Shkurt 2018, Komisioni i Pavarur i Kualifikimit (KPK) ka vendosur té
ndérpresé rivlerésimin kalimtar té 11 subjekteve, bazuar né aktet e tyre individuale té doréhegjes,
té paragitura prané kétij Komisioni prej muajit Janar té kétij viti'®. Dy prej kétyre subjekteve qé
kané paragitur doréhegjen ishin pjese e listés sé shortuar nga Komisioni i Pavarur i Kualifikimit.

Ritmet me té cilat po zhvillohen seancat dégjimore prané KPK mund té konsiderohen té ngadalta
né raport me numrin total té anétaréve té KPK-sé!!, gé siguron formimin e katér trupave
gjykuese. Sipas kalendarit té seancave dégjimore té zhvilluara deri mé tani, rezulton gé brenda
harkut kohor njé javor jané zhvilluar mesatarisht dy seanca nga vetém njé trupé e KPK-sé, pér
njé subjekt rivlerésimi, ku seanca e paré ka gené dégjimore dhe seanca e dyté pér shpalljen e
dispozitivit té vendimit.

Ligji nr. 84/2016 “Pér rivlerésimin kalimtar té gjyqtaréve dhe prokuroréve” nuk parashikon né
ményré té qarté afate pér procesin e vettingut né té dyja shkallét e tij. Megjithaté, kur éshté rasti,
institucionet e rivlerésimit mund té zbatojné edhe procedurat e parashikuara né Kodin e
Procedurave Administrative ose né ligjin “Pér organizimin dhe funksionimin e gjykatave
administrative dhe gjykimin e mosmarréveshjeve administrative.

1.4 Monitorimi i seancave dégjimore me subjektet e rivlerésimit

Numri i pakét i seancave dégjimore té zhvilluara me subjektet e rivlerésimit nuk mundéson
pasgyrimin e konkluzioneve té plota dhe pérgjithésuese sa i takon monitorimit té kryer nga
vézhguesit e Komitetit Shqiptar té Helsinkit. Vlen té evidentohet se pérbén njé fillim t& mbaré
té procesit respektimi i parimit té publicitetit né seancat e para dégjimore té zhvilluara nga KPK,
té cilat mundésuan pjesémarrje té gjeré té medias, vézhguesve vendas dhe ndérkombétaré por
gjithashtu edhe té publikut.

Pavarésisht nga standarti shumé i miré gé KPK ka vendosur pér publicitetin e seancave
dégjimore, né dy seanca'?, vézhguesit e KShH-sé nuk jané lejuar té futen né sallén ku
zhvilloheshin kéto seanca. Né seancén e paré, vézhguesit e KShH-sé ishin prezent njé minuté
para se té fillonte kjo seancé ndérkohé gé né seancén e dyté, ishin prezent disa minuta mé voné.
Né té dyja rastet, moslejimi i vézhguesve té KShH-sé pér té hyré né ambientet e sallés u
argumentua me faktin se cenohej mbarévajtja e seancés gé tashmé kishte nisur. Né vlerésimin
toné, kjo praktiké e cenon parimin e seancés publike té parashikuar né nenin 55 té Ligjit té
vettingut, né nenin 20 té Ligjit pér Gjykatat Administrative dhe ekziston risku i shkeljes sé nenit
6, paragrafi 1 i Konventés Evropiane té té Drejtave té Njeriut'®. Seanca publike kérkon gé

° http://kpk.al/2017/12/12/njoftim/

10 http://kpk.al/vendime/

1 http://kpk.al/rreth-nesh/komisioneret/

12 Seancat e dt.23 Mars 2018 dhe 17 Prill 2018.

publiku té hyjé dhe té largohet nga salla né ¢do kohé. Kufizimet né kété drejtim jané té
parashikuara né nenin 20, paragrafi 2 i ligjit pér Gjykatat Administrative, kur gjykata mund té
mos lejojé pjesémarrjen e mediave dhe té publikut né seancé gjygésore ose né njé pjesé té saj,
me arsyetimin e mbrojtjes sé moralit publik, rendit publik, té sigurisé kombétare, té sekretit
tregtar, té sé drejtés sé jetés private ose té té drejtave vetjake.

Respektimi i parimit té publicitetit té seancave dégjimore me subjektet e vettingut &shté kérkesé
thelbésore e té drejtés pér njé proces té rregullt. Megjithaté, KShH véren se éshté gjithashtu
thelbésore respektimi i dinjitetit njerézor té té gjithé subjekteve té vettingut, pasi dinjiteti njerézor
mishérohet né Preambulén e Kushtetutés sé RSH.

Sipas standarteve ndérkombétare, mbrojtja e dinjitetit njerézor kérkon mbrojtje ndér té tjerash
nga poshtérimi ose pakésimi i vetévlerésimit té njé personi ose njé grupi personash. Pavarésisht
nga vendimmarrjet e organeve pérgjegjése té vettingut, KShH vleréson se ecuria dhe rezultatet
e procesit té vettingut nuk duhet té shogérohen me deklarata publike gé cenojné dinjitetin
njerézor té gjyqtaréve dhe prokuroréve.

Gjithashtu, KShH vleréson se duhet té respektohet autoriteti pérfundimtar i organeve té vettingut
dhe né ményré té vecanté duhet té respektohen té drejtat e subjekteve té rivlerésimit (gjyqgtaréve
dhe prokuroréve). Parimi i prezumimit té pafajésisé sé kétyre subjekteve nuk duhet te cenohet
edhe né rastet kur Komisioni i Pavarur i Vlerésimit vendos shkarkimin e kétij apo atij gjyqtari
ose prokurori. E theksojmé kété sepse sipas nenit “F” t€ Kushtetutés dhe nenit 62 pika 1 t€ Ligjit
nr. 84/2016, subjektit té vlerésuar i éshté garantuar e drejta e ankimit né Komisionin e Posa¢ém
té Apelimit, vendim i té cilit éshté i formés sé preré. Askush nuk duhet té paragjykojé
individualisht apo né grup, drejtpérsédrejti apo né ményré té nénkuptuar, gjyqtarét, prokurorét
apo subjektet e tjera gé i nénshtrohen vettingut. Kjo do té kontribuonte né rritjen e besueshmérisé
sé publikut dhe veté subjekteve té vettingut, se ky proces po realizohet né ményré té paanshme
dhe nga institucione kushtetuese té pavarura, ashtu sikurse e kérkon korniza e re ligjore e sistemit
té drejtésisé.

Kryesisht gjaté seancave dégjimore té monitoruara prané KPK-sé, trupat gjykuese kané
déshmuar sjellje etikisht korrekte ndaj subjekteve dhe avokatéve té tyre, duke mos shfaqur
paragjykime apo sjellje qé& mund té perceptohen si té njéanshme. Pér aq sa ka gené e mundur té
monitorohej nga vézhguesit e KShH-sg, e drejta pér proces té rregullt éshté respektuar kryesisht
nga kéto trupa, megjithaté jané té diskutueshme disa aspekte té réndésishme té késaj té drejte
té evidentuara né paragrafét né vijim:

a) Né& seancén dégjimore té datés 21.03.2018, trupi gjykues u shpreh se nuk mund té
parashtronte pyetje'® pér subjektin e rivlerésimit, pavarésisht nga prezenca e avokatit té tij
né kété seancé, pasi subjekti nuk ishte personalisht i pranishém. Né vlerésimin e vézhguesve
té KShH-sé, bazuar né nenin 55, pika 3 e Ligjit 84/2016 si dhe né parimet e procesit té
rregullt, trupit gjykues nuk i mohoet e drejta gé té parashtrojé pyetje edhe nése subjekti i
rivlerésimit nuk éshté prezent fizikisht por pérfagésohet pérmes avokatit. Ky i fundit
rezervon gjithmoné té drejtén gé té mos u pérgjigjet pyetjeve.

14 pér sqarimin e kétyre aspekteve mund té vijné né ndihmé vendimet e arsyetuara té cilat nuk jané zbardhur
dhe publikuar ende té arsyetuara né fagen zyrtare té KPK-sé.
15 pyejtet nuk mund té parashtroheshin as nga trupa gjykuese dhe as nga ONM.

b) NEé seancén dégjimore té datés 11.04.2018, avokatit mbrojtjés té subjektit té ri-vlerésimit ju
mohua kérkesa pér té thirrur njé ekspert té pavarur auditimi. N& vlerésimin e vézhguesve té
KShH-sé, refuzimi i késaj kérkese éshté i diskutueshém dhe mund té cenojé parimet e
procesit té rregullt ligjor'®. Ligji i vettingut i jep mundésing dhe té drejtén KPK-sé té thérrasé
njé ekspert dhe akti i ekspertimit mund té& merret né vlerén e provés (neni 49/1, gérma “b”,
Neni 49/2).

Gjithashtu, éshté e pagarté né praktikén e deritanishme té KPK-sé se kur subjekti i rivlerésimit
do té konsiderohet jo-bashképunues. Né seancén dégjimore té datés 11.04.2018, relatorja e
céshtjes referoi se subjekti nuk ka gené térésisht bashképunues, né pérputhje me nenin 48 té ligjit
té vettingut. Ményra se si éshté formuluar neni 48 i ligjit nr.84/2016 éshté disi i pérgjithshém,
cka i 18 njé diskrecion relativisht té gjeré institucioneve té vettingut pér zbatimin e tij. Ky term
ka nevojé té saktésohet dhe gartésohet mé tej né praktikén dhe vendimmarrjen e kétyre
institucioneve, duke reflektuar mé shumé transparencé, pasi né té kundért kjo mund té jeté njé
formé e paragjykimit té subjektit té rivlerésimit apo vlerésimit té njéanshém té tij.

16 Neni 49/6 i ligjit té vettingut “Kérkesa pér marrjen e njé prove refuzohet nga Komisioni ose Kolegji i Apelimit,
nése nuk lejohet nga ligji ose né rastet kur: a) marrja e provés duket se éshté e panevojshme; b) fakti qé kérkohet
té provohet éshté i paréndésishém pér vendimmarrjen ose mund té rezultojé i provuar gjaté gjykimit; c) mjeti i
provés éshté térésisht i papérshtatshém ose i paarritshém; ¢) béhet me qéllim zvarritjen e gjykimit; d) pretendohet
té provohet njé fakt né favor té subjektit té rivlerésimit, i cili edhe po té konsiderohet i vérteté, nuk ndikon né
marrjen e vendimit.”

10

2. GJETJE DHE TE DHENA STATISTIKORE TE ORGANEVE NDIHMESE

KShH mendon se mund té jeté né interes té publikut prezantimi né ményré té pérmbledhur i disa
prej té dhénave statistikore té pjesshme té véna né dispozicion nga organet ndihmése (DSIK,
ILDKPKI, KLD dhe Prokuroria e Pérgjithshme), edhe pse kéto té dhéna nuk jané pérfundimtare.
Sipas Kushtetutés dhe ligjit té vettingut, “Komisioni dhe Kolegji i Apelimit jané institucionet
gé vendosin pér vlerésimin pérfundimtar té subjekteve té rivlierésimit”.

Déshirojmé té saktésojmé se, né kryerjen e funksionit té tyre kushtetues kéto institucione té
pavarura kryejné njé proces té miréfillté kontrolli dhe vlerésimi dhe nuk bazohen dhe as jané
té detyruara nga pérfundimet e paraqgitura atyre nga organet e tjera ndihmése.

2.1  Vlerésimi i aftésive profesionale

A. Lidhur me vlerésimin profesional té gjyqtaréve dhe ndihmésve ligjoré

Referuar pérgjigjes zyrtare té Inspektoriatit t¢ KLD-sé, né periudhén 21.10.2016-31.03.2017
jané depozituar formularét dhe dokumentacioni shogérues pér vlerésimin profesional nga 466
subjekte rivlerésimi. Nga njé analizé paraprake e té dhénave éshté konstatuar se kéto subjekte
jané:

o 7 anétareé té Gjykatés Kushtetuese;
o 16 gjyqtaré té Gjykatés sé Larté;
o 376 gjyqtaré té shkallés sé paré dhe té dyté;
o 10 inspektoré dhe kryenispektorja e Inspektoriatit t¢ KLD-sg;
o 9 késhilltaré ligjoré té Gjykatés Kushtetuese;
o 19 ndihmés ligjoré té Gjykatés sé Larté;
o 25 ndihmés ligjoré té gjykatave administrative té shkallés sé paré dhe té dyteé;
o 2 gjyqtaré té komanduar né institucione té tjera; si dhe
o 2 ish gjyqtaré.
Nga 466 subjekte Rivleresimi

Deri né datén 26 Janar 2018, nén udhézimet dhe me bashképunimin e Komisionit té Pavarur té
Kualifikimit jané organizuar 50 shorte pér 50 subjekte té rivlerésimit kalimtar pér té cilat
ndihmon Inspektorati i KLD-sé. Kéto subjekte kategorizohen:

7 gjyqtaré té Gjykatés Kushtetuese;

10 gjyqtaré té Gjykatés sé Larté;

2 kandidaté pér Inspektorin e Larté té Drejtésisé;

12 kandidaté pér Késhillin e Larté Gjyqgésor;

8 anétaré té Késhillit pér Emérimet né Drejtési, nga té cilét 4 jané anétaré té zgjedhur me

shortin e datés 7 dhjetor nga Kuvendi;

11 kryetaré gjykatash té shkallés sé paré dhe té apelit.

50 shorte per 50 subjekte te rivleresimit kalimtar

12 11
10
12 8
10 7
8
6 2
4
; “-5
0

gjyqtaré té  gjyqtarété  kandidaté kandidaté  anétaré té kryetaré

Gjykatés  Gjykatés sé pér pér Késhillin Késhillit pér gjykatash té
Kushtetuese Larté Inspektorine e Larté Emérimet né shkallés sé
Larté té Gjygésor Drejtési paré dhe té

Drejtésisé apelit

B Subjekte te rivleresimit kalimtar

Pas organizimit té shorteve pér pérzgjedhjen e dosjeve té shgyrtuara nga subjektet e rivlerésimit,
Inspektorati ka kérkuar gjithsej 250 dosje gjyqgésore/ dokumente ligjore né gjykatat respektive
ku administrohen kéto akte. Gjendja e paraqgitjes sé dosjeve paraqgitet si mé poshté:

jané paraqgitur né Inspektorat kopje té 198 dosje gjygésore, té cilat lidhen me rivlerésimin
kalimtar té 40 subjekteve té rivlerésimit;

pér 10 subjekte rivlerésimi, Inspektoriati éshté né pritje té dosjeve;

pér 12 subjekte rivlerésimi jané paragitur té gjitha dosjet dhe po punohet pér finalizimin
e raporteve sipas formés standard, me géllim dérgimin e tyre sa mé shpejt prané KPK-sg;
pér 28 subjekte rivlerésimi, jané paraqitur té gjitha dosjet dhe éshté pérfunduar analiza e
tyre.

Me vendimin e Grupit té punés té ngritur nga KLD-ja, Inspektoriati ka proceduar me depozitimin
e raporteve dhe dosjeve gjygésore prané KPK-sé me grupe subjektesh rivlerésimi, né varési té
institucionit. Sipas késaj qasjeje, jané depozituar prané KPK-sé gjithsej 17 raporte, té shogéruara
me 175 dosje gjyqésore pér 17 subjekte rivlerésimi si mé poshté:

7 gjyqgtaré té Gjykatés Kushtetuese;

12

e 10 gjyqtaré té Gjykatés sé Larté;

B. Lidhur me vlerésimin profesional té prokuroréve dhe ndihmésve ligjoré

KShH i ka kérkuar Prokurorisé sé Pérgjithshme informacion mbi numrin total té subjekteve gé
kané paragitur formularin e veté-deklarimit profesional brenda afatit ligjor, sipas nenit 41 pika 1
e ligjit nr.84/2016, té ndara sipas kategorive prokuror dhe ndihmés ligjor prané Prokurorisé sé
Pérgjithshme. Prokuroria e Pérgjithshme né pérgjigjen e saj zyrtare njofton se numri total i
subjekteve gé kané paragitur formularin e veté-deklarimit profesional éshté 336, nga té cilét:

e 326 jané prokurorg;

e 7 ndihmés ligjor dhe

e 3ish prokuroré gé aktualisht jané né pozicionin e Inspektorit né Drejtoriné e Inspektimit
né Ministriné e Drejtésisé.

Nga 336 subjekte ge kane paraqgitur formularin e
vetedeklarimit profesional

400

200

0
prokuror ndihmés ligjor ish prokuror

B Nga 336 subjekte ge kane paragitur formularin e vetedeklarimit profesional

Sipas Prokurorisé sé Pérgjithshme té gjithé subjektet e rivlerésimit kané dorézuar brenda afatit
31 Janar 2017 formularin e veté-deklarimit. Pérsa i pérket procedurés sé rivlerésimit, Prokuroria
e Pérgjithshme ka nisur me subjektet prioritare qé jané 23 prokuroreé:

e  Prokurori i Pérgjithshém;
e 3 anétaré té Késhillit t¢ Emérimeve né Drejtési;
e 19 kandidatét pér Késhillin e Larté té Prokurorisé.

Sipas kalendarit té réné dakord paraprakisht me KPK, jané hedhur 21 shorte né Prokuroriné e
Pérgjithshme dhe pritet hedhja e shorteve té tjera né vijim.

2.2 Vlerésimi i Pasurisé

Nga informacioni i marré nga KShH, rezulton se kané dorézuar prané ILDKPKI-sé deklaratén e
pasurisé né total 794 subjekte té procesit té rivlerésimit té kategorizuar si vijon:

e 7 anétaré té Gjykatés Kushtetuese dhe 9 késhilltaré ligjore prané saj;

e 15 gjyqgtaré té Gjykatés sé Larté dhe 20 ndihmésa ligjoré prané saj;
e 373 jané gjyqtaré té gjykatave té rretheve gjygésore dhe té apelit;

e 27 jané ndihmésa ligjoré prané gjykatave administrative;

e 326 jané prokuroré prané Prokurorisé sé Pérgjithshme, Prokurorisé pér Krimet e Rénda,
Prokurorive té rretheve gjygésore dhe apelit;

e 7 jané ndihmésa ligjoré;

e 10 jané Kryeinspektoré dhe inspektorét e Késhillit té Larté té Drejtésisé.

Nga 794 subjekte gé kané dorézuar deklaratén e pasurisé né

Nuk kané dorézuar formularét né total 6 subjekte té procesit té rivlerésimit, nga té cilét 3 jané
gjyqtaré prané gjykatave té rretheve gjyqésore, 1 éshté gjyqtar prané Gjykatés sé Larté dhe 2
jané anétaré té Gjykatés Kushtetuese. Vlen té theksohet se numri i subjekteve qé kané dorézuar
brenda afatit ligjor deklaratén e pasurisé éshté 794, i cili &shté mé i ulét se numri i subjekteve gé
kané dorézuar deklaratén pér kontrollin e figurés dhe té vlerésimit profesional, gé rezultojné nga
pérgjigjet e Inspektoratit t8 KLD-sé dhe Prokurorisé sé Pérgjithshme, si dhe té DSIK-sé.
Konkretisht, numri i anétaréve té Gjykatés sé Larté dhe té gjyqtaréve té gjykatave té rretheve
gjyqésore dhe té apelit gé kané dorézuar deklaratén e pasurisé prané ILDKPKI-sé rezulton mé i
ulét né raport me numrin e subjekteve gé kané dorézuar deklaratat pér 2 kriteret e tjera té
rivlerésimit, ndérsa numri i ndihmésave ligjoré prané Gjykatés sé Larté dhe gjykatave
administrative rezulton mé i larté né kété drejtim (shih shpjegimin né paragrafét né vijim)*’.

KShH éshté né pritje té informacioneve té tjera nga ILDKPKI né zbatim té vendimit té
Komisionerit pér té Drejtén e Informimit.

17 p&r mé shumé shih shpjegimin e dhéné nén pikén 2.3 té kétij raporti.

2.3 Kontrolli i Fiqurés

DSIK i éshté pérgjigjur kérkesés sé KShH-sé pérsa i pérket numrit té subjekteve gé e kané
plotésuar né ményreé jo té sakté (me mangési) Deklaratén pér Kontrollin e Figurés, pérkatésisht
3% e 801 subjekteve té rivlerésimit kalimtar, gé pérbéjné totalin e tyre.

Prané DSIK-sé kané dorézuar deklaratén brenda afatit ligjor 7 gjyqtaré té Gjykatés Kushtetuese,
6 ndihmés ligjoré dhe 3 késhilltar prané saj, 17 gjyqtaré té Gjykatés sé Larté dhe 16 ndihmés
ligjoré prané saj, 73 gjyqtaré dhe 1 prokuror prané Gjykatave té Apelit, 244 gjyqtaré dhe 6
ndihmés ligjoré prané gjykatave té shkallés sé paré, 39 gjyqtaré, 1 késhilltar dhe 21 ndihmés
ligjoré prané gjykatave administrative dhe Gjykatés sé Apelit Administrativ, 22 gjyqtaré té
Gjykatave té Krimeve té Rénda, 1 gjygtar dhe 10 inspektoré prané KLD-sé 331 prokuroré dhe 2
ndihmés ligjor prané Prokurorisé sé Pérgjithshme dhe prokurorive té rretheve gjygésore, si dhe
1 Avokat Shteti.

Subjektet gqé kané deklaruar prané DSIK-sé brenda afatit ligjor

Shkak i mospérputhjes nga piképamja statistikore e totalit té subjekteve qé kané deklaruar tek
DSIK me ato gé kané deklaruar tek ILDKPKI mund té jeté edhe doréhegja e disa subjekteve té
vettingut gjaté procesit té dorézimit té formularéve té veté deklarimit. Nése éshté késhtu, térhegja
e kétyre subjekteve ka ndodhur pér deklarimin e pasurive dhe konfliktit té interesave té tyre.

Ndryshimi i numrit té subjekteve gé kané dorézuar deklaratén prané DSIK-sé éshté gjithashtu i
ndryshém né pérbérje nga numri i subjekteve gé éshté raportuar nga Inspektorati i KLD-sé,
Prokuroria e Pérgjithshme dhe ILDKPKI-ja. Pra, vihen re disa mospérputhje né té dhénat
statistikore nga kéto organe edhe pér kategorité apo ndarjen e subjekteve. Psh, ndérsa ILDKPKI
referon se kané vetédeklaruar 20 ndihmésa ligjoré prané tij, DSIK referon njé numér mé té ulét,
pérkatésisht 16 ndihmésa ligjoré. Né kété drejtim, mund té keté krijuar pagartési kategorizimi i
gjyqtaréve apo prokuroréve gé kané kérkuar pezullim té pérkohshém dhe jané komanduar né
pozicione té tjera né institucionet e drejtésisé, si psh i gjygtaréve gé jané komanduar si ndihmés

ligjoré né Gjykatén e Larté, Inspektoratin e KLD-sé, etj. E théné ndryshe, organet ndihmése
mund té kené patur kuptim té ndryshém té pozicioneve té subjekteve té rivlerésimit.

Pérsa i pérket pyetjeve té tjera jemi né pritje té informacionit nga DSIK, né zbatim té vendimit
té Komisionerit pér té Drejtén e Informimit.

Ky raport prezantohet né vijim té monitorimit té realizuar né kuadér té nismés “Pér té
rritur transparencén, gjithé pérfshirjen dhe pérgjegjshmériné né procesin e vettingut”,
mbéshtetur financiarisht nga Fondacioni Shogéria e Hapur pér Shqipériné (OSFA).

